ԱՄՓՈՓՈԹԵՐԹ
«ՊԱՐՏԱՊԱՆԻ ՄԻԱԿ ԲՆԱԿԱՐԱՆԻ ԻՐԱՑ​ՄԱ​​Ն ՀԱՄԱՐ ՆՎԱԶ​Ա​ԳՈՒՅՆ ԳՈՒՄԱՐ ՍԱՀՄԱ​ՆԵ​ԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ վերաբերյալ
ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑԱԾ ԴԻՏՈՂՈՒԹՅՈՒՆՆԵՐՆ

ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ

	Դիտողության, առաջարկության հեղինակը

(գրության համարը և ամսաթիվը)


	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.ՀՀ աշխատանքի և սոցիալական հարցերի նախարարության 2017-05-22 թիվ ԱԱ/5400-17 գրություն:
	Նախագծի վերաբերյալ դիտողություններ և առաջարկություններ չկան:
	----------------------
	---------------------------

	2. ՀՀ մարդու իրավունքների պաշտպանի 

2017-05-23

թիվ 01/12.4/1842-17 գրություն:

	Նախագծի 2-րդ կետով սահմանվում է, որ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն մինչև յուրաքանչյուր ամսվա հինգը Երևան համայնքի բոլոր վարչական շրջանների և յուրաքանչյուր մարզի բազմաբնակարան բնակելի շենքերի բնակարանի 1մ2 մակերեսի առավելագույն շուկայական գին ունեցող համայնքների վերաբերյալ առկա տվյալների թվաբանական միջինի հիման վրա Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայությանը տրամադրում է ՄԳ-ի վերաբերյալ տեղեկատվություն: 
Կարծում ենք, որ Նախագծով անհրաժեշտ է Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության համար սահմանել պարտավորություն՝ ՄԳ-ի վերաբերյալ յուրաքանչյուր ամիս տեղեկատվություն ստանալուց հետո, նախագծում ներկայացված բանաձևով հաշվարկված քաղաքացի-պարտապանի միակ բնակարանի իրացման համար նվազագույն գումարի չափի վերաբերյալ տեղեկատվություն հրապարակել «harkadir.am» կայքում: 

Տվյալ դրույթի ներդրման արդյունքում քաղաքացի-պարտապանը հնարավորություն կունենա տեղեկություն ստանալ նվազագույն գումարի չափի վերաբերյալ, ինչը հնարավորություն կտա վերջինիս հաշվարկել սեփական քայլերը, նշված գումարի սահմաններում իրականացնել նոր կացարանի որոնում և այլն: Միևնույն ժամանակ թե՛ ՀՀ ԱՆ ԴԱՀԿ ծառայությունը, թե՛ տվյալ տեղեկատվությանը տիրապետող պետական մարմինների աշխատակիցները չեն ծանրաբեռնվի քաղաքացիների՝ նվազագույն գումարի չափի վերաբերյալ հարցումների վերաբերյալ պարզաբանումներ տրամադրելով:

	Ընդունվել է
	Նախագծում համապատասխան լրացում է կատարվել:

	3. ՀՀ կառավարությանն առընթեր քաղաքաշինության պետական կոմիտեի 
2017-05-24 թիվ 01/18/2956-17 գրություն:
	1. Նախագծի անվանումը շարադրել հետևյալ խմբագրությամբ. «Պարտապանի միակ բնակարանի (բնակելի տան) իրաց​մա​​ն ժամանակ նրան հատուցվող գումարի չափ            սահմա​նե​լու մասին»:
	Չի ընդունվել:
	Նախագծի անվանումը հաստատված է ՀՀ վարչապետի 17.03.2017թ. «Դատական ակտերի հարկադիր կատարման մասին» Հայաստանի Հանրապետության օրենքում լրացումներ կատարելու մասին» 
Հայաստանի Հանրապետության օրենքի կիրարկումն ապահովող միջոցառումը հաստատելու մասին»
N 270-Ա որոշմամբ:

	
	2. Ըստ վերը նշված առաջարկության՝ խմբագրել Նախագծի և կից ներկայացված տեղեկանքների ամբողջ տեքստը՝ խուսափելով նվազագույն գումար եզրույթի կիրառումից (փոխարենը կիրառելով հատուցվող գումար եզրույթը), քանի որ դրա կիրառման դեպքում կենթադրվի, որ քաղաքացի-պարտապանին կարող է տրամադրվել սահմանված գումարից ավելի մեծ և Նախագծով չհստակեցված չափով գումար:


	Չի ընդունվել:
	Նվազագույն գումար տերմինը ի սկզբանե կիրառվում է 2016 թվականի դեկտեմբերի 16-ին «Դատական ակտերի հարկադիր կատարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության ՀՕ-226-Ն օրենքում:

	
	3. Նախագծի 1-ին կետում միջինացված գնի (ՄԳ) հաշվարկման համար հիմք ընդունել ՀՀ կառավարությանն առընթեր անշարժ գույքի կադաստրի պետական կոմիտեի կողմից հատուցման օրվա դրությամբ հրապարակված՝ բազմաբնակարան շենքերի բնակարանների կամ անհատական բնակելի տների ընդհանուր մակերեսի մեկ քառակուսի մետրի ձևավորված շուկայական միջինացված գնի տվյալը:

Ընդ որում, Երևան քաղաքի համար հիմք ընդունել իրացվող գույքի գտնվելու վարչական շրջանում ձևավորված շուկայական միջինացված գինը, իսկ ՀՀ մարզերի համայնքների համար՝ տվյալ մարզի քաղաքային բնակավայրերի մասով հրապարակված տվյալների միջին թվաբանականը:


	Ընդունվել է ի գիտություն:
	Նախագծում կատարվել է փոփոխություններ և սահմանվել է հստակ չափ, որը բռնագանձման ենթակակ չէ:

Միաժամանակ, հաշվարկման համար տարբեր բնակավայրերի համար տարբեր չափի սահմանումը նշանակելու է տարբերակված, հետևաբար խտրական վերաբերմունք անձանց նկատմամբ, այն դեպքում, երբ պարտապանը անկախ բնակավայրից միևնույն իրավական կարգավիճակ ունի:

	
	4. Նախագծի 2-րդ և 6-րդ կետերը հանել, քանի որ ՀՀ կառավարությանն առընթեր անշարժ գույքի կադաստրի պետական կոմիտեի պաշտոնական կայքում (http://cadastre.am/news/analyze) յուրաքանչյուր ամսվա վերջում հրապարակվում են նախորդ ամսվա համար ձևավորված շուկայական միջինացված գները, ինչի պարագայում այդ կետերով նախատեսված հաշվարկների և տեղեկատվության տրամադրման անհրաժեշտությունը չկա:


	Ընդունվել է:
	Նախագծում համապատասխան կետերը խմբագրվել են:

	
	5. Նախագծի 4-րդ կետի , որը չի կարող պակաս լինել քաղաքացի-պարտապանի               1/2 բաժնեմասի համար հաշվարկված նվազագույն գումարի չափից բառերը հանել:


	Ընդունվել է:
	Նախագծում համապատասխան կետը խմբագրվել է:

	
	6. Նախագծով նախատեսել դրույթ` հատուցվող գումարը քաղաքացի-պարտապանին տրամադրելու կարգի (մեխանիզմի) վերաբերյալ, ըստ այդմ՝ ըստ անհրաժեշտության, լրացնել Նախագծի վերնագրի անվանումը:


	Չի ընդունվել:
	Առաջարկությամբ ներկայացված 

հարցերը Նախագծի կարգավորման առարկայից դուրս են, քանի որ այն բացառապես սահմանում է 

բռնագանձման ոչ ենթական միակ բնակարանի իրացման համար նվազագույն գումարի չափը: 

	4. ՀՀ ԿԱ անշարժ գույքի կադաստրի պետական կոմիտեի 2017-05-24 թիվ ՄՍ/3303-17 գրություն
	«Պարտապանի միակ բնակարանի իրացման համար նվազագույն գումար սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնվում է, որ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն (այսուհետ՝ կոմիտե) նախագծով նախատեսված թվաբանական միջին գնի վերլուծություն չի իրականացնում:

Հայտնվում է նաև, որ կոմիտեի կողմից  իրականացվող անշարժ գույքի շուկայի յուրաքանչյուր ամսվա վերլուծության արդյունքները հաջորդ ամսվա 25-ին հրապարակվում են կոմիտեի պաշտոնական կայքում (cadastre.am):

Հաշվի առնելով վերոգրյալն առաջարկվում է խմբագրել Ձեր կողմից ներկայացված «Պարտապանի միակ բնակարանի իրացման համար նվազագույն գումար սահմանելու մասին» Հայաստանի Հանրապետության կառավարության որոշման նախագիծը:


	Ընդունվել է:
	Նախագծով հստակ չափ է սահմանվել և համապատասխան կարգավորումները խմբագրվել են:

	5. ՀՀ ֆինանսների նախարարության 2017-05-25 թիվ 01/8-4/9173-17 գրություն
	Նախագծի վերաբերյալ դիտողություններ և առաջարկություններ չկան:
	----------------------
	----------------------

	6. ՀՀ տարածքային կառավարման և զարգացման նախարարության 2017-05-25 թիվ 01/21/3211-17 գրություն
	1.Նախագիծը համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի 4-րդ մասին, համաձայն որի՝  իրավական այլ ակտերում դրույթները շարադրվում են հերթական համար ունեցող կետերի տեսքով:  
	Ընդունվել է:
	Նախագծում կատարվել է համապատասխան փոփոխություն:

	
	2. Նախագծի 6-րդ կետում <<կադաստրը>> բառերը փոխարինել <<կադաստրի պետական կոմիտե>> բառերով:

	Ընդունվել է:
	Նախագծում կատարվել է համապատասխան փոփոխություն:

	7. ՀՀ Տնտեսական զարգացման և ներդրումների նախարարության 2017-05-25 թիվ 01/22.3/5070-17 գրություն
	Նախագծի վերաբերյալ դիտողություններ և առաջարկություններ չկան:
	----------------------
	----------------------

	8. ՀՀ Պետական եկամուտների կոմիտեի 2017-05-29 թիվ 01/3-1/18424-17 գրություն
	Նախագծի վերաբերյալ դիտողություններ և առաջարկություններ չկան:
	----------------------
	----------------------

